
Det er velkjent i Nord-Østerdalen at
på Tynset heiter det setervangen, men
på Tolga, Os og Rørosdistriktet heiter
det setervollen. Ordet seter (setervoll,
setervang) blir som elles i landet brukt
om hus i utmarka med beite omkring
der ein ligg med buskapen om som-
maren. Ein toljing kan spørja: «Ke du
ska hen du?» «Je ska åt sætern» eller
«Je ska en tur på vollen». Seter og voll
kan brukast om kvarandre, men det
heng vel litt i ennå at vollen opprinne-
leg betydde det inngjerda jordstykket
som var brukt til slått. Ordet setra var
brukt om heile anlegget. Når husa er
borte, er det snakk om ø-voll, aldri ø-
seter.

På Tynset er systemet slik at om ein
bytter bort voll med vang er systemet
det same. Tynsetingen snakkar om
vangain i Gammeldala og toljingen
snakkar om vollain i Klettdala. Tynset-
ingen har ei kjensle av grunntydinga
av vang som slåttestykke. Ei ha sle vang-
en.

Ser ein landet under eitt, der vang
blir brukt om seter, er Tynset eit sen-
trumsområde. Det finst ein del i Hed-
mark fylke elles, i Akershus fylke og
spreidde døme andre stader. 

Setervoll, voll brukt om seter, har
større utbreiing, og er brukt i bygdelag
i både Sør- og Nord-Trøndelag. Kjem vi
vestover i landet er støl vanleg nem-
ning for seter.

Nord-Østerdalen har bevart den
gammalnorske nøytrumsforma av se-

ter. Setret tyder seterstua. Andre stader
i landet er selet brukt om seterstua. På
biletet av Livollen i Milskiftet frå rundt
1930 ser ein tydeleg tredeling av seter-
huset med setret, skjælet og masstua. 

Namna på setergrendene er oftast
naturnamn, medan namna på kvar se-
ter har namn etter garden. Olahaugen
heiter ei setergrend med to vollar,
Lervollen med namn etter garden
Lera og Pålsolavollen med namn etter
garden Pålsolagarden.

Sjølve setergrenda har nok namn
etter elva Olåa (tjukk l) som rinn
mellom setergrendene Olaberget og
Ola-haugen. Elva Olåa har nok namn
etter det storsteinete landskapet ho
rinn igjennom, altså Urdåa.
Dialektordet stenol tyder steinurd. 

Setergrenda Milskiftet ligg ved den
gamle ferdselsvegen mellom Vingelen
og Dalsbygda, ein sju kilometeres veg
frå Vingelen. Setergrenda Milskiftet i
Tynset ligg ein 6-7 kilometer frå bygda
ved den gamle Almannvegen. Det er
rimeleg å tru at dei som for denne
ferdselsleia i gamle dagar, hadde bruk
for å veta avstandane etter vegen, å
veta kor neste milskifte var. Den gamle
norske landmil var rekna til 18000 alen
(11,3 km). Den gamle lengdenem-
ninga rast, altså avstanden mellom to
rasteplassar er rekna som 9 km (Asgaut
Steinnes). Det er uklart korleis ein skal
forstå måten dei rekna milskifta på.
Kanskje dei hadde rast på Tynset, rast

ved Tynsetmilskiftet, rast i Vingelen,
rast ved Tolje-milskiftet og rast i Dals-
bygda? (Dette er vel gjetting og speku-
lasjon?)

Setergrenda Buhaugen har tre se-
trar som ligg innafor dei andre. Dei
blir kalla Innervollan. Den største hau-
gen i setergrenda er der Flatvollen og
Perflatvollen ligg. Men det er ingen
som no veit kvar bua låg som truleg
har gjeve namn til setergrenda. 

Stenomvollen i Buhaugen hører til
garden Stenan. I toljemålet er det ikkje
uvanleg at dativ kjem i staden for geni-
tiv i slike samansettingar. 

Sagbakkvollen ligg ved Langen, og
grensa mellom Buhaugen og Langen
er Grunntjønnbekken.

Hollet er namnet på ei setergrend
med to vollar Oppstuvollen og Gjelt-
vollen som ligg i hellinga mot Søljås-
tjønna. Namnet Hollet er kjent frå flei-

re stader i området her. Det gamle
namnet på Storbekkvollen som ligg i
hellinga ned mot Klettdalen, er
Hollvollen. Ordet betyr rett og slett
hellinga.

Søljåsen har vel namnet sitt etter
treslaget sølje (selje).

Hørtdalen (Hultdalen) er to seter-
grender. Nord-austsida med setrar som
hører Os til, kallar toljinggane Oslia,
og sør-vestsida som hører Tolga til, kal-
lar osingane Toljelia (Tolgens-lia).
Heile dalen kallar osingane hørtdaln
og toljingane hørddaln. Namnet kjem
av elvenamnet Hørda (hørta) som tru-
leg tyder den hulde, den gjømte elva.
Namnet er behandla i ein artikkel i år-
boka frå i fjor.

Lenger ned mot toljebygda ligg se-
tergrenda Bjønnkuven. Ein kuv er et-

ter ordboka ein rundvoren (fjell)topp.
Kuv kan også bety høystakk. Bjønn-
kuven må vel opprinneleg vera nam-
net på ein kuv der bjørnen heldt til.
Ovafor Tollgjeltvollen, mellom Toll-
gjeltvollen og Hallvollen (Bruvollen),
er det ein kuv, ein knoll eller rund bak-
ke. Kanskje det er «bjønnkuven»? Her
har det også vore bjønnfengt, for på
det gamle fjøset på Tollgjeltvollen var
det merke etter bjørneklør. Dei gamle
jegerane i Erlia som dreiv toppjakt på
tiur, sa at dei «jakta Erliåsen oppover
mot Kuva» eller at dei «jakta Slettola
oppover mot Kuva». Da meinte dei ein
knoll eller kuv som ligg litt sør for se-
tervollane på Bjønnkuven. Denne ku-
ven er merkt med kryss og høgde 764
på kartet og ligg i grensa mellom furu-
skogen og bjørkskogen. Her har vi vel

Floorvollen i Søljåsen sist på 30-åra. Langsfjellet i bakgrunnen.
Noverande eigar er Ingeborg Kirkbakk. Repro: MiNØ 49116.



den opprinnelege «Bjønnkuven». Ova-
for er det berre ein og annan furukrag-
gen, så tiuren beita best nedafor.

I vest for setergrenda ligg Bjørk-
kletten på 877 m.o.h. Vestafor der att
ligg setergrenda Klettan og to andre
litt høgare og brattare klettar, Sten-
kletten og Bjørk-kletten. Setergrenda
Klettan har vel namn etter desse klet-
tane. Da er det vel urimeleg å tru at
den lågaste kletten kan ha gjeve namn
til Bjønnkuven. 

Tvers over Hørda, på andre sida frå
Bjønnkuven ligg Anvisåsen med gamle
setrar. Namnet er vanskeleg å forklare.

Setergrenda Klettan var opprinne-
leg Erlisetrar og var kalla Stor-Erlivol-
len. Dei andre vårsetrane til gardane i
Erlia vart kalla Småvollan, som dei
framleis heiter.

Vestafor Klettan ligg setergrenda
Åsan. Den høgste åsen ligg ovafor
Nessvollen. Ein annan ås heiter Rogn-
steryåsen med eit namn som er utolka.
Dei nedre vollane blir kalla Ytervollan
eller Nyvollan. Nord for Nessvollen, på
brestet mot Jamtmyra og setergrenda
Pauran, er Gammelvollåsen. Her er
Slåbakk-ø-vollen.

Setrane i setergrenda Pauran ligg
på begge sider av Vangsbekken som
kjem frå Mergeltjønna (Vangstjønna)
og rinn ut i Tallsjøen. Vangsbekken er
ein god tidfiskbekk og har vel namn
frå Østvangen som dreiv fiske i
Vangsbekkosen. To vollar ligg like ved
Vangsbekken, på kvar si side. Det er
Orsavollen og Perflatvollen. Vangsbek-
ken grev i grusen der han småfossar
nedover faret sitt mellom vollane. Han
er som ein arbeidspaur (pør). I tolje-
målet er ein paur (pør) ein som grev
og arbeider seint og tidleg. Da er det

ikkje så urimeleg å samanlikne bekken
med ein paur (pør), og setergrenda
Pauran har vel da fått namn etter bek-
ken.

Sjøvollan ligg ved Kottberget og
Tallsjøen og har namnet fordi dei ligg
ved Tallsjøen.

Setergrenda Skardet har namnet
sitt etter eit hakk eller skard i landska-
pet mellom Skrivarvollen og vollane på
øvre Skardet.

Erligardane hadde haustsetrar på
Knappåsen nedunder Håmmålsfjellet.
Den mest typiske «knappen» i dette
området er vel Knappåsberget. Da hei-
le området vart kalla Knappåsen, måt-
te den opprinnelege Knappåsen få eit
tillegg og bli kalla Knappåsberget. Det
gamle namnet på Dølmovollen var
Innimovollen, for Dølmoen vart i gam-
le dagar kalla «inni moa».

Bjørsjølia har namn etter Bjørsjøen
som har det gamle namnet på bever,
bjør. Her har vi typiske eksempel på at
folket på garden og bygdefolket har
ulike namn på setra. Bjørvollen blir se-
tra kalla av folket på Vollgarden, men
bygdefolket kallar setra etter garden,
altså Vollvollen. Folket på Ivarsgarden
kallar setra Livollen, og bygdefolket
kallar setra Ivarsvollen. Den gamle vår-
setra under Ivarsgarden heiter Gørr-
makervollen. Det har samanheng med
ordet garmaker. Garmakeren var fag-
arbeidar ved smeltehytta. Han forestod
den femte prosessen i kåppårsmeltin-
ga – garinga. Det kunne også vera nød-
vendig med tillegg til namnet. Moen
hadde setrar både i Bjørsjølia og på
Storslættet. Da vart det «Movollen i
Bjørsjølien» og «Movollen på Storslæt-
ta».

Storslættet betyr den store slåtte-

marka, og ein kan spekulere på kvar
dei eldste slåttane var. Dei beste slåt-
tane var truleg langs Storbekken, men
området her blir kalla Åsenga. Kanskje
den store slåttemarka likevel er der se-
trane heiter Storslættet.

Det ser ut til at det var ei vanleg ut-
vikling at det var slåttar før det kom se-
terbruk. Slik var det på Bjørkkjølen el-
ler Jordkjølen. Her var det Eidet som
hadde setrar. På andre sida av Tela er
Bekk-kjølen der garden Lillebekken
hadde sommarseter. I hellinga ned-
over mot Klettdalen ligg Storbekkvol-
len, som gammalt vart kalla Hollvol-
len. Det tyder vollen i hellinga slik det
er nemnt tidlegare under setergrenda
Hollet.

I sjølve Klettdalen er det to setrar
Ummundsvollen som hører til Um-
mundsgarden på Tolga. Ummund er
den gamle forma av namnet Amund,
og Heljesvollen som hører til garden

Heljes eller Bjøntegård i Rendalen.
Rendølene kallar setra for Kåsa. Kåsa
er ofte brukt om grassletter.

Ein seterdal austafor Klettdalen er
Rausjødalen, mest kjend for det gamle
meieriet i nedre Raudsjødalen som er
teken vare på som kulturminne.

I øvre Rausjødalen var det to setrar
som hørte til Viksmoen og Eide. Dei
vart selde til kabinettskammerherre
Egeberg i 1912.

Han bygde jakthytte på setra. Etter
Egeberg døydde vart øvre Raudsjø-
dalen seld. Namnet har samanheng
med Raudsjøen og Raudsjøåa. Namnet
kjem nok av gammalnorsk raudi som
tyder jernmalm. Det har vore jern-
smelting mange stader i fjella i Nord-
Østerdalen.

Adresse:
Trygve Nesset,

Storslættet, 1943. På Movollen er Aslaug Moen budeie og Jon Bakken og
Margit Moen gjetarar. Repro: MiNØ 49117.

